	ՀԻՄՆԱՎՈՐՈՒՄ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի                      N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ» Կառավարության որոշման նախագծի


	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Տեսչական մարմինների մասին ՀՀ օրենքի 19-րդ հոդվածի  4-րդ մասի համաձայն դադարեցվել է Արտակարգ իրավիճակների նախարարության (այսուհետ՝ Նախարարություն) կազմում գործող Պետական հրդեհային և տեխնիկական անվտանգության տեսչության գործունեությունը` տեսչական վերահսկողության գործառույթը վերապահելով  Հայաստանի Հանրապետության քաղաքաշինության, տեխնիկական և հրդեհային անվտանգության տեսչական մարմնին: ՀՀ առաջին փոխվարչապետի 31.07.2018թ N 29-Ն որոշման 2-րդ կետի համաձայն ԱԻՆ 30.11.2018թ.7/05.1/15143-18 գրությամբ Նախարարության քաղաքացիական ծառայության պաշտոնների անվանացանկի փոփոխության վերաբերյալ առաջարկություն է ներկայացվել Վարչապետի աշխատակազմի քաղաքացիական ծառայության գրասենյակ և 27.12.2018թ. N 021/1975-18 գրությամբ տրվել է համաձայնություն: Նախարարության գլխավոր քարտուղարի 08.01.2019թ. N 2 հրամանով՝ Պետական հրդեհային և տեխնիկական անվտանգության   տեսչության թվով 104 քաղաքացիական ծառայողները  գրանցվել են քաղաքացիական ծառայության կադրերի ռեզերվում (ցուցակը կցվում է): 
 Վերոնշյալ քաղաքացիական ծառայողների   երեք ամսվա վարձատրությունը,  պարգևատրումը  և պաշտոնից ազատված քաղաքացիական ծառայողների վերջնահաշվարկի վճարումը իրականացնելու նպատակով  Հայաստանի Հանրապետության 2019 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից Արտակարգ իրավիճակների նախարարությանը  հատկացնել 79 574.8  հազար դրամ:


	2.
	Կարգավորման նպատակը և բնույթը և ակնկալվող արդյունքը

	
	Ներկայացվող նախագծի նպատակը   պետական հրդեհային և տեխնիկական անվտանգության տեսչության կադրերի ռեզերվում գրանցված քաղաքացիական ծառայողների օրենքով սահմանված կարգով վարձատրությունը իրականացնելու և պաշտոնից ազատված քաղաքացիական ծառայողների վերջնահաշվարկի վճարումն է:   

	3.
	Նախագծի մշակման գործընթացում ներգրավված ինստիտուտները և անձինք

	
	    Նախագիծը մշակվել է Արտակարգ իրավիճակների նախարարության կողմից:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունումը Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության 

	Սույն նախագծի ընդունմամբ Հայաստանի Հանրապետության 2019 թվականի պետական բյուջեում կառաջանա  79 574.8  հազ. դրամի ծախս: 




ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐ               ՖԵԼԻՔՍ ՑՈԼԱԿՅԱՆ
                                                                 

